
MESYUARAT PERTAMA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
17 APRIL 2020 

  
PERKARA : 5(B)(IV)26 

  

SOALAN BERTULIS OLEH AHLI KAWASAN BATU LANCANG  
YB. ONG AH TEONG 
  
26.   Apakah tindakan yang telah dan akan diambil oleh Jabatan 

Kebajikan Masyarakat dalam mengurangkan masalah kemiskinan 
bandar di Pulau Pinang? 
 
  

YB. PHEE BOON POH 
MENJAWAB BAGI PIHAK Y.A.B. KETUA MENTERI 
  
26.   Jabatan Kebajikan Masyarakat (JKM) sentiasa komited dalam 

memastikan kebajikan golongan-golongan sasar yang layak 
menerima bantuan sentiasa dipenuhi. Tindakan yang 
dilaksanakan oleh JKM dalam mengurangkan masalah 
kemiskinan bandar di Pulau Pinang adalah seperti berikut:- 

(a) Melaksanakan program-program bantuan yang 
berkonsepkan kebajikan produktif (productive welfare) untuk 
melatih dan membina daya upaya penerima bantuan agar 
dapat berdiri sendiri tanpa saluran bantuan melalui Pelan 
Transformasi JKM. Program “2 Years Exit Programme” yang 
dijalankan atas konsep kebajikan produktif tersebut telah 
melibatkan seramai 237 orang penerima bantuan dan 
hasilnya seramai 29 orang telah berjaya keluar daripada 
senarai penerima bantuan program ini sepanjang 
pelaksanaan program dari tahun 2017 sehingga 2019. 
 

(b) Melaksanakan bayaran bantuan-bantuan bulanan kepada 
penerima-penerima bantuan yang layak bagi rakyat negeri 
Pulau Pinang. Penyaluran bantuan ini telah memberi 
manfaat kepada seramai 18,007 penerima bantuan dengan 
perbelanjaan sebanyak RM 4,134,084.00 bagi bulan 
Februari 2020. 

(c) Menjalankan program-program yang digariskan dalam 
Dasar Bantuan Am Negeri dari semasa ke semasa. 
Program-program yang dijalankan ialah: 

(i) Rancangan Bantuan Am dan Bantuan Pemulihan 

• Program bantuan yang bersifat sementara 
sehingga penerima bantuan dapat berdikari.  

(ii) Rancangan Bantuan Sekolah Kepada Pelaja-pelajar 
 Miskin  

• Program bantuan berbentuk pakaian seragam 
sekolah dan bantuan basikal untuk pelajar 
miskin.  

(iii) Rancangan Bantuan Bencana Alam 

(iv) Tabung Bantuan Segera Negeri (TBSN) 

(v) Bantuan Banjir Kilat Peruntukan Negeri  

Selain itu, Kerajaan Negeri akan terus melaksanakan Program 
Bantuan Agenda Ekonomi Saksama (AES) dengan cara 
menyalurkan bantuan kewangan untuk menambah pendapatan 
Ketua Isi Rumah (KIR). Nilai bantuan yang ditambah akan 
mencukupkan jumlah pendapatan KIR tersebut melebihi 
Pendapatan Garis Kemiskinan (PGK) sekali gus mengurangkan 
bilangan penduduk miskin di Pulau Pinang. 

Bagi perancangan masa hadapan, pihak JKM dalam usaha 
menambah baik bantuan-bantuan yang digariskan dalam Dasar 
Bantuan Am Negeri. Perkara ini termasuklah penilaian semula 
kadar-kadar yang diluluskan dalam kertas dasar agar nilai 
bantuan yang disalurkan relevan dengan kos sara hidup semasa. 

 


